

Ա Մ Փ Ո Փ Ա Թ Ե Ր Թ
  
«ԳԵՐՄԱՆԻԱՅԻ ԴԱՇՆԱՅԻՆ ՀԱՆՐԱՊԵՏՈՒԹՅՈՒՆՈՒՄ                            ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌԵՎՏՐԱԿԱՆ ԿՑՈՐԴԻ ՀԱՍՏԻՔ ՍՏԵՂԾԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	03.02.2023թ.

	
	N 1111/5337-23

	«Գերմանիայի Դաշնային Հանրապետությունում Հայաստանի Հանրապետության առևտրական կցորդի հաստիք ստեղծելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունն հայտնում է հետևյալը.	Նախագծի 1-ին կետով առաջարկվում է Գերմանիայի Դաշնային Հանրապետությունում ստեղծել Հայաստանի Հանրապետության առևտրական կցորդի հաստիք։ Այս առումով հարկ ենք համարում նշել, որ «Դիվանագիտական ծառայության մասին» Հայաստանի Հանրապետության օրենքի 10-րդ հոդվածով կցորդի հաստիք ստեղծելու վերաբերյալ կարգավորումներ նախատեսված չեն։ Բացի այդ, ՀՀ կառավարության հանձնարարությամբ՝ ՀՀ արտաքին գործերի նախարարությունը մշակել և իրավասու գերատեսչությունների (այդ թվում՝ ՀՀ էկոնոմիկայի նախարարության) քննարկմանն է ներկայացրել «Դիվանագիտական ծառայության մասին» օրենքի 10-րդ հոդվածից բխող՝ կցորդների և ներկայացուցիչների նշանակման, գործունեության և կարգավիճակը հաստատելու մասին նոր միասնական կարգի նախագիծ, որը կարծիքների ամփոփումից հետո սահմանված կարգով կներկայացվի ՀՀ կառավարության քննարկմանը։	Սակայն, հաշվի առնելով նախագծի ընդունման կարևորությունը, առաջարկում ենք ներկայացնել ոչ թե համապատասխան հաստիք ստեղծելու մասին ՀՀ կառավարության որոշման նախագիծ, այլ համապատասխան առևտրական կցորդի մասին որոշման նախագիծ, որում «Դիվանագիտական ծառայության մասին» ՀՀ օրենքի 10-րդ հոդվածի 5-րդ մասի համաձայն կսահմանվի, որ համապատասխան երկրում կամ միջազգային կազմակերպությունում գործում է Հայաստանի Հանրապետության առևտրական կցորդ կամ ներկայացուցիչ, որը չի հակասի նաև «Դիվանագիտական ծառայության մասին» ՀՀ օրենքի 10-րդ հոդվածի պահանջներին:
Այս կապակցությամբ հարկ ենք համարում վկայակոչել ՀՀ կառավարության 2018թ. հունիսի 1-ի N 629-Ն և 2019 թվականի հունվարի 24-ի N 58-Ն որոշումները:	Ելնելով վերոգրյալից, կից ներկայացնում ենք «Գերմանիայի Դաշնային Հանրապետությունում Հայաստանի Հանրապետության դեսպանությանը կից առևտրական կցորդի մասին» ՀՀ կառավարության նախագիծը։ Առաջարկում ենք քննարկել և նպատակահարմարության դեպքում կառավարության քննարկմանը ներկայացնել նախագծի այս տարբերակը։ 
	Չի ընդունվել 

Հաշվի առնելով, որ նախագծի բովանդակությունը համապատասխանում է «Դիվանագիտական ծառայության մասին» ՀՀ օրենքի և                                       ՀՀ կառավարության՝ 2004թ․ դեկտեմբերի 23-ի  N 1935-Ն որոշման պահանջներին։
Միաժամանակ տեղեկացնում ենք,                  որ արդեն իսկ գործում է նույն լիազորող նորմերով՝ նույնաբովանդակ   իրավական ակտ։ 



	 2. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	10.02.2023թ.

	
	N 01/9-2/2255-2023

	Ներկայացված նախագծից պարզ չեն օտարերկրյա պետությունում առևտրական կցորդի հաստիք ստեղծելու որոշման կայացման հիմքում ընկած չափանիշները (ներկայացված է առևտրաշրջանառության ծավալների դինամիկան): Անհրաժեշտ է նաև հիմնավորել ստեղծվելիք առևտրական կցորդի հաստիքի համար ՀՀ պետական բյուջեից տրամադրվող գումարի դիմաց ակնկալվող տնտեսական օգուտները, որոնք կգերազանցեն բյուջեից հատկացվող դրամական միջոցները (տարեկան ծախսը մեր գնահատականներով կկազմի շուրջ 61.0 մլն դրամ):
	Ընդունվել է



	3. ՀՀ ԱԴԱՐԱԴԱՏՈՒԹՅՈՒՆ ՆԱԽԱՐԱՐՈՒԹՅՈՒՆ
	16.02.2023թ.

	
	N 01/27.2/8001-2023

	1.«Գերմանիայի Դաշնային Հանրապետությունում Հայաստանի Հանրապետության առևտրական կցորդի մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև Հայաստանի Հանրապետության կառավարության 2004 թվականի դեկտեմբերի 23-ի  N 1935-Ն որոշման հավելվածի 9-րդ կետին՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի կարգավորումը, որի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Միաժամանակ, այս համատեքստում հարկ ենք համարում նշել, որ Նախագծի 1-ին կետի 2-րդ ենթակետում առկա դրույթի նախատեսման անհրաժեշտությունը բացակայում է՝ նկատի ունենալով այն հանգամանքը, որ կցորդի նշանակման և գործունեության հետ կապված հարաբերություններն արդեն իսկ կարգավորվում են Հայաստանի Հանրապետության կառավարության 2004 թվականի դեկտեմբերի 23-ի N 1935-Ն որոշմամբ:
	Ընդունվել է



	2. Նախագծի 2-րդ կետով նախատեսվող կարգավորումն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջը, որի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	Ընդունվել է



	[bookmark: _GoBack]4. ՀՀ ՎԱՐՉԱՊԵՏԻ ԱՇԽԱՏԱԿԱԶՄ 
	06.03.2023թ.

	
	N 02/06.5/7787-2023

	Նախագիծը վերադարձվում է լրամշակման՝ համաձայն Վարչապետի աշխատակազմի իրավաբանական վարչության կից ներկայացված եզրակացության:

	Ընդունվել է




